
				Gwirwyd y dudalen hon
Y mae'n bysgodyn ffrwythlon iawn. Gedy ei
wyau yn rhes hir; a dywedir bod un dyrnogyn yn
dodwy, mewn un gwanwyn, gynifer a dau gant a
hanner o filoedd, chwarter miliwn,-o wyau. Ond
ni ddeorir y rhain i gyd. Ac y mae'n sicr fod
lluoedd afrifed o'r pysgod bach yn marw o eisiau
bwyd, neu yn cael eu hysgleifio gan bysgod eraill
cyn i w hesgyll ddod yn ddigon cryfion i'w
hamddiffyn.

